
Oʻzbekistonda boshlangʻich taʼlimning vazifalari takomillashib bormoqda 
[1]. Bunda oʻquvchilar, oʻqituvchilar, maktab jamoasi, ota-onalar va 
jamoatchilikning chuqur hamkorligi taqozo etiladi. Shu sababli boshlangʻich 
taʼlim metodikasini diagnostika qilish bilan bu jarayonni rivojlantirish va 
uning sifatiga erishish muhim yoʻnalishlardan biridir. Bu oʻrinda eʼtiboringizni 
boshlangʻich taʼlim metodikasi diagnostikasi masalasi tahliliga tortamiz.

1. Boshlangʻich taʼlim metodikasini yangilash zaruriyati. Mamlakatimizda 
boshlangʻich taʼlimning vazifalari kengayganligi munosabati bilan uning 
metodikasini yangilash dolzarb boʻlib turibdi. Buning uchun diagnostika 
imkoniyatlaridan oqilona foydalanish maqsadga muvofiq boʻladi. Boshlangʻich 
taʼlim metodikasini yangilash uchun quyidagilar diagnostika qilinishi kutilgan 
samarani beradi:

1) oʻquv fanlarining samaradorligi;
2) boshlangʻich sinf oʻqituvchilarining tajriba darajasi;
3) boshlangʻich taʼlimda xalqaro dasturlarning samaradorligi.
Boshlangʻich taʼlimda oʻquv fanlarining samaradorligi keng koʻlamli 

diagnostika qilinishi kerak. Unda oʻquv fanlarini tanlash, oʻquv materiallarining 
koʻp variantligini tayyorlash va oʻqitish jarayonini muqobil shakllarda tashkil 
etish ishlari diagnostika qilinadi. Shu jihatdan oʻquv fanlarini tanlash muhim 
ahamiyatga ega. Misol uchun, keyingi paytlarda tabiiy fanlar boʻyicha oʻquv 
fanlarini tanlash yuzasidan tajribaga ega boʻlindi. Bunda Matematika fanida 
ushbu oʻquv fanining barcha sohalari boʻyicha dastlabki maʼlumotlarni berish 
tajriba-sinovdan oʻtdi. Shu sababli diagnostika jarayonida boshlangʻich taʼlim 

oʻquv fanlarini tanlash uslublarini ishlab chiqish ularni oʻqitish samaradorligiga 
asos boʻladi. Oʻquv materiallari va mashgʻulotlarning shakllari diagnostika 
qilishda boshlangʻich sinf oʻqituvchilarining fikr-mulohazalari va tavsiyalarini 
hisobga olish maqsadga muvofiq boʻladi. 

Boshlangʻich sinf oʻqituvchilarining tajriba darajasi muntazam ravishda 
oʻrganilib va baholanib borilishi maqsadga muvofiq boʻladi. Bu masala 
hozircha oʻqituvchilarning malakasini oshirish va ularni qayta tayyorlash 
kurslari vositasida amalga oshirilmoqda. Biroq, hududiy xalq taʼlimi boʻlimlari 
tomonidan boshlangʻich taʼlim oʻqituvchilarining tajriba darajasi hududlar 
kesimida diagnostika qilinishi maqsadga muvofiq boʻladi. Chunki diagnostika 
jarayonida oʻqituvchilarning yutuqlari, muammolari va ularning faoliyatida 
duch kelinayotgan kamchiliklar oʻrganilib, baholanadi. Shu sababli bu jarayon 
mutaxassislar tomonidan amalga oshirilishi taqozo etiladi. 

Boshlangʻich taʼlimda xalqaro taʼlim dasturlarining samaradorligini 
diagnostika qilish nisbatan yangi yoʻnalishlardan hisoblanadi. Bugungi kunda 
mamlakatimiz boshlangʻich taʼlim jarayonida PISA va TIMES xalqaro taʼlim 
dasturlaridan foydalanish amalga kiritilgan. Shu sababli mazkur xalqaro 
taʼlim dasturlari samaradorligini oʻrganish va baholashda YUNESKO 
tavsiyalariga asoslanish maqsadga muvofiq hisoblanadi. Misol uchun mazkur 
tashkilot tomonidan qoʻyilgan asosiy talablardan biri oʻquvchilarni amaliy 
faoliyatga tayyorlashdir. Shu jihatdan boshlangʻich taʼlimda xalqaro dasturlar 
samaradorligini diagnostika qilishda ana shunday talablardan kelib chiqish 
metodik jihatdan toʻgʻri boʻladi.

Eʼtibor berilsa, aynan diagnostika natijasida boshlangʻich taʼlim metodikasini 
yangilash imkoniyatlariga ega boʻlinadi. Shu sababli mazkur masala va uning 
asoslari boʻyicha oliy pedagogik taʼlim jarayonida boʻlajak boshlangʻich sinf 
oʻqituvchilarining koʻnikmaga ega boʻlishi zaruriyat boʻlib turibdi [2]. 

2. Boshlangʻich taʼlim metodikasining ilgʻor tajribalarini takomil-
lashtirish zaruriyati. Boshlangʻich taʼlim metodikasini rivojlantirishda 
diagnostika imkoniyatlaridan foydalanish maqsadga muvofiq boʻladi. Chunki 
bugungi kunda mamlakatimizning boshlangʻich sinf oʻqituvchilari eng muhim 
vazifani bajargani holda oʻquvchilar bilan ishlashda imkon qadar yangiliklarga 
tayanishga harakat qilmoqda. Shu jihatdan boshlangʻich taʼlim metodikasining 
ilgʻor tajribalarida quyidagi xususiyatlar yaqqol koʻzga tashlanib turadi:

1) har bir oʻquvchi bilan individual ishlash va ularning iqtidorini rivojlantirish;
2) oʻquv Foydalanilgan abyotlardan ijodiy foydalanish;
3) boshlangʻich sinf oʻqituvchilarining oʻzaro tajriba almashishi.

Mazkur masalalar diagnostika jarayonida oʻrganilib eng ilgʻor tajribalar 
ommalashtirilishi zaruriyat boʻlib turibdi. Har bir oʻquvchi bilan individual 
ishlash oʻqituvchining vaqt omilidan oqilona foydalanish tajribasini namoyon 
qiladi. Iqtidorli oʻquvchilarning layoqatini rivojlantirish boshlangʻich sinf 
oʻqituvchisidan maxsus yondashuv va vaqt talab qilishini taʼkidlash joiz. 
Bunda oʻquvchilarning iqtidori aniqlanib, ularni rivojlantirish uchun mustaqil 
ishlanmalarga koʻproq eʼtibor berish va amaliy toʻgaraklar imkoniyatlaridan 
foydalanish metodik jihatdan samarali hisoblanadi. Kuzatishlar shuni 
koʻrsatadiki, boshqa sinf oʻquvchilariga nisbatan boshlangʻich sinf oʻquvchilari 
aniq namoyon boʻlib turadigan iqtidorga ega boʻlishadi va shu sababli bunday 
iqtidorni rivojlantirish zaruriyat hisoblanadi. Oʻquvchilar bilan individual 
ishlash va ularning iqtidorini rivojlantirish boshlangʻich sinf oʻqituvchisining 
metodikasini kuchayib borishiga xizmat qiladi. Shu sababli mazkur masala 
diagnostikasida asosiy eʼtibor oʻqituvchilar metodikasining samaradorligiga 
qaratilishi maqsadga muvofiq boʻladi. 

Bugungi kunda boshlangʻich sinf oʻquv Foydalanilgan abyotlarin yangilanish 
jarayonini boshdan kechirmoqda Shu sababli ulardan ijodiy foydalanish 
kutilgan samarani beradi. Unga koʻra, darslik mavzularida bayon qilingan 
matn mavzulari yoʻnaltiruvchi asos sifatida qabul qilinadi va oʻqituvchi 
tomonidan yangi maʼlumotlar bilan boyitilib oʻquvchilarga taqdim etiladi. 
Ana shunday ijodiy yondashuvni diagnostika vositasida baholash samarali 
hisoblanadi. Shu jihatdan diagnostika ishini amalga oshirishda faqat oʻrganish, 
tahlil qilish va xulosa chiqarish uslublariga tayanish tavsiya etiladi. Tajriba 
shuni koʻrsatadiki, boshlangʻich sinf oʻqituvchilarining nisbatan koʻpchiligida 
oʻquv Foydalanilgan abyotlaridan ijodiy foydalanish metodikasi shakllangan. 
Chunki ular amaliy faoliyatda darsliklarning takomillashishiga duch kelmoqda. 
Oʻqituvchilar malakasini oshirish va qayta tayyorlash kurslarida bu jarayon 
keyingi paytlarda qizgʻin muhokama qilinayotganligini eslatib oʻtish joiz. 
Bizning yondashuvimizga koʻra, ilgʻor oʻqituvchilarning oʻquv Foydalanilgan 
abyotlaridan ijodiy foydalanish tajribasini muntazam ravishda targʻibot 
qilib borish maqsadga muvofiq boʻladi. Buning uchun oliy pedagogik taʼlim 
muassasalari va maktabning hamkorligidan foydalanish tavsiya etiladi. Shu 
jihatdan talabalar mazkur masalalar asoslari bilan haftalik pedagogik amaliyot 
davrida tanishishi eng muhim yoʻnalishlardan biridir. 

Bundan bir necha yil avval mamlakatimizda boshlangʻich sinf 
oʻqituvchilarining oʻzaro tajriba almashish anʼanasi mavjud edi. Keyingi 
paytlarda bu masala faqat oʻqituvchilar malakasini oshirish va qayta tayyorlash 
kurslarida amalga oshirilmoqda. Biroq boshlangʻich sinf oʻqituvchilarining 

oʻzaro tajriba almashish faoliyatini diagnostika qilishda ularning mintaqaviy 
faoliyatiga eʼtibor berish kerak boʻladi. Shu sababli bu borada onlayn taʼlim 
shaklining imkoniyatlaridan keng foydalanish tavsiya etiladi. Unga koʻra, 
maktab jamoasi yoki sinf rahbarlari muntazam ravishda oʻqituvchilarning 
tajriba almashish jarayonini onlayn shaklda tashkil etib borishi maqsadga 
muvofiq boʻladi. Bir oʻqituvchining tajribasi ikki oʻqituvchi uchun muhim 
tajriba maydoni boʻlib xizmat qiladi. Natijada boshlangʻich taʼlim metodikasini 
diagnostika qilishda oʻziga xos yondashuvlar tarkib topadi. 

3. Boshlangʻich taʼlim metodikasi boʻyicha individual metodlarga ega 
boʻlish zaruriyati. Boshlangʻich taʼlim metodikasi koʻp mehnat talab qiladigan 
soha boʻlib, uni yillar davomida oʻzlashtirish mumkin. Shu jihatdan ilgʻor 
boshlangʻich sinf oʻqituvchilarining individual metodikasini diagnostika qilib 
borish maqsadga muvofiq boʻladi. Negaki individual metodikada yangiliklar, 
oʻquv Foydalanilgan abyotlari bilan ishlash boʻyicha oʻziga xos yondashuvlar 
va oʻquvchilarni faollashtirishga doir tajribalar mujassam boʻladi. Kuzatishlar 
shuni koʻrsatadiki, mamlakatimizda individual metodikaga ega boʻlgan 
boshlangʻich sinf oʻqituvchilari mavjud. Bunday oʻqituvchilar bilan ommaviy 
ravishda uchrashuvlar, suhbatlar va treninglar oʻtkazib borish kutilgan samarani 
beradi. Ana shunday oʻqituvchilarning oliy pedagogik taʼlim muassasasi bilan 
hamkorligini tashkil etish va ularning metodikasini ommalashtirish diagnostik 
faoliyatning muhim yoʻnalishlaridan biridir. Bugungi kunda oliy pedagogik 
taʼlim jarayonida individual metodikalarga nisbatan “xususiy metodika” atamasi 
ishlatilmoqda. Biroq individual metodika yillar tajribasidan oʻtgan uslubdir 
va xususiy metodika esa bir shaxsning oʻqitish faoliyatini ifodalaydi. Shu 
sababli diagnostika jarayonida boshlangʻich sinf oʻqituvchisining individual 
metodikasiga eʼtibor berish va uni rivojlantirish yoʻnalishlarini belgilash 
maqsadga muvofiq boʻladi.

Eʼtibor berilsa, boshlangʻich taʼlim metodikasi diagnostikasi ilmiy yondashuv 
va amaliy faoliyat tamoyillariga tayanadi. Oliy pedagogik taʼlim jarayonida bu 
masalalarni chuqur oʻzlashtirish boʻlajak boshlangʻich sinf oʻqituvchilarining 
kasbiy tayyorgarligi tarkibiga kiradi.

Shunday qilib boshlangʻich taʼlim metodikasi diagnostikasi muntazam 
ravishda ilmiy tadqiq etib borilishi dolzarb boʻlib turibdi. Bunda asosiy masala 
maktab va oliy taʼlim muassasasining hamkorligidir. Bu amaliy mexanizmlardan 
oqilona foydalanish kutilgan samarani beradi. Bugungi kunda bunday 
hamkorlikning koʻrinishi sifatida talabalarning haftalik pedagogik amaliyoti 
tarkib topdi va bu amaliyotning imkoniyatlaridan oqilona foydalanish kerak[3].

Mamlakatimiz boshlangʻich taʼlim bosqichida oʻquvchilar va 
oʻqituvchilarning faollashuv jarayoni kechmoqda. Chunki hozirgi zamon 
boshlangʻich taʼlimi taʼlim tizimidagi keng koʻlamli vazifalarni bajarayotganligi 
maʼlum. Shu sababli boshlangʻich taʼlim samaradorligini muntazam oʻrganib 
borish va uni diagnostika qilish bugungi kundagi eng muhim vazifalardan 
hisoblanadi. Samaradorlik deganda boshlangʻich taʼlim oldiga qoʻyilgan 
vazifalarning zamonaviy talablar asosida bajarilishi nazarda tutiladi. Bu oʻrinda 
eʼtiboringizni ana shu masalaning tahliliga tortamiz. 

4. Boshlangʻich sinf oʻquvchilarining faollik darajasi diagnostikasi. 
Boshlangʻich taʼlimning asosiy samaradorligi oʻquvchilarning faollik darajasi 
bilan belgilanadi. Bu masalani diagnostika qilishda quyidagilarga eʼtibor berish 
kerak:

1) oʻquvchilarning bilim darajasi;
2) oʻquvchilarning sogʻlomlik darajasi;
3) oʻquvchilarning mustaqillik darajasi.
Boshlangʻich sinf oʻquvchilarining bilim darajasi ularning fikrlash 

koʻnikmasi bilan baholanadi. Bunda oʻquvchilarning oʻz fikriga egaligi, fikrini 
ravon ifodalashi va yangi matnni tahlil qila olish koʻnikmasi diagnostika qilinadi. 
Chunki oʻquvchilar mazkur taʼlim bosqichida bilimning eng boshlangʻich 
bosqichlarini egallaydi. Koʻpchilik oʻquvchilarning ravon oʻqishiga asosiy 
eʼtiborni qaratadi. Biroq diagnostika jarayonida oʻquvchilarning fikrlash 
darajasini oʻrganish muhim hisoblanadi. Aynan fikr jarayonida boshlangʻich 
sinf oʻquvchilarining bilimi oʻz ifodasini namoyon qiladi. Misol uchun, baʼzi 
oʻquvchilar tez oʻqiydi yoki fikrini ifodalashda qiynaladi. Shu sababli keyingi 
paytlarda PISA kabi xalqaro taʼlim dasturlari talabalariga asosan oʻquvchilarning 
fikrlash darajasini rivojlantirish bilan ularning bilimlarini oshirish masalasiga 
asosiy eʼtibor qaratilmoqda. Bu jihat diagnostika jarayonida hisobga olinishi 
kerak. 

Boshlangʻich sinf oʻquvchilarining sogʻlomlik darajasi ularning jismoniy, 
aqliy va ruhiy jihatdan toʻgʻri rivojlanib borishi bilan baholanadi. Bu borada 
keyingi paytlarda Oʻzbekiston Respublikasi Sogʻliqni saqlash vazirligi bilan 
hamkorlikda boshlangʻich sinf oʻquvchilarini bepul ovqatlantirish va ularning 
toʻgʻri ovqatlanishini nazorat qilish tadbirlari amalga oshirilmoqda. Bu 
tadbir boshlangʻich sinf oʻquvchilarining jismoniy, aqliy va ruhiy jihatdan 
talab darajasida rivojlanish uchun asos boʻladi. Shu sababli oʻquvchilarning 
sogʻlomlik darajasini diagnostika qilishda ularning yosh va harakatlariga 
mos boʻlgan jismoniy, aqliy hamda ruhiy rivojlanish darajasi baholanadi. 
Boshlangʻich sinf oʻquvchilarining kompyuter kabi texnik vositalardan keng 

foydalanayotganligi ularning sogʻlomlik darajasiga salbiy taʼsir koʻrsatadi. 
Shu sababli keyingi paytlarda “Kompyuter savodxonligi” oʻquv fani vositasida 
boshlangʻich sinf oʻquvchilarining kompyuterdan toʻgʻri foydalanish 
madaniyatini shakllantirishga eʼtibor qaratilmoqda. Bu jarayon diagnostik 
faoliyatda hisobga olinishi kerak. 

Boshlangʻich sinf oʻquvchilarining mustaqillik darajasi ularning murakkab 
sharoitlarda oʻzini tuta olishi, muammoni hal etishi va oʻzgalarga namuna 
boʻlishi bilan belgilanadi. Shu sababli diagnostika jarayonida aynan mana 
shu masalalarga eʼtibor qaratiladi. Keyingi paytlarda boshlangʻich sinflarda 
oʻquvchilarning mustaqil faoliyat koʻnikmasini tarkib toptirishga alohida diqqat 
qilinmoqda. Bu bilan oʻquvchilar oʻzlarining imkoniyatlari doirasida mustaqil 
faoliyat koʻnikmalarini egallashi uchun ularga koʻnikma beriladi. Diagnostika 
jarayonida oʻquvchilarning mustaqillik darajasini baholash natijasida bu 
faoliyatni rivojlantirishning yoʻnalishlari ishlab chiqiladi. Oliy pedagogik 
taʼlim jarayonida mazkur masalalar boʻlajak boshlangʻich sinf oʻqituvchilari 
tomonidan oʻzlashtirilishi maqsadga muvofiq boʻladi. 

5. Boshlangʻich sinf oʻqituvchilarining faoliyat samaradorligi 
diagnostikasi. Mazkur masala boshlangʻich taʼlim samaradorligining 
negizlaridan birini tashkil etadi. Chunki boshlangʻich sinf oʻqituvchilarining 
faoliyat samaradorligi boshlangʻich taʼlim metodikasini yangilash imkonini 
beradi. Shu jihatdan mazkur masalani diagnostika qilishda quyidagilarga 
eʼtibor berish kerak:

1) oʻqituvchining taʼlim samaradorligi;
2) oʻqituvchining tarbiya samaradorligi;
3) oʻqituvchining faollik samaradorligi.
Boshlangʻich sinf oʻqituvchilarining taʼlim samaradorligi oʻquvchilarning 

bilimdonlik darajasi bilan baholanadi. Bunda boshlangʻich sinf oʻquvchilarining 
nisbatan koʻpchiligi bilimdon hisoblansa oʻqituvchining taʼlim samaradorligi 
ijobiy hisoblanadi. Bugungi kunda bu boradagi asosiy muammo boshlangʻich 
sinflarda oʻquvchilarning koʻpligidir. Shu sababli qabul qilish jarayonida 
boʻlgan Oʻzbekiston Respublikasi “Oʻqituvchi maqomi toʻgʻrisida”gi 
Qonunida boshlangʻich sinflarda oʻquvchilar miqdorini tartibga solish nazarda 
tutilgan. Buning natijasida oʻquvchilarning bilimdonlik darajasi oshadi va 
oʻqituvchilarning taʼlim samaradorligi kuchayadi. Diagnostika jarayonida 
aynan ana shunday murakkab holatlar hisobga olinib baholanadi.

Boshlangʻich sinf oʻqituvchilarining tarbiya samaradorligi oʻquvchilarda 
axloqiy ong va axloqiy munosabatlarning talab darajasida tarkib topganligi bilan 
belgilanadi. Bunda boshlangʻich sinf oʻquvchilarining nisbatan koʻpchiligida 

axloqiy ong va axloqiy munosabatlarning talab darajasida shakllanganligiga 
eʼtibor qaratiladi, uning natijasiga koʻra diagnostik baho beriladi. Kuzatishlar 
shuni koʻrsatadiki, demokratik jamiyat sharoitida shaxsning tarbiyalanganlik 
darajasi mezonlari oʻzgaruvchan boʻladi, shu jihatdan diagnostika jarayonida 
oʻquvchilarning tarbiyalanganlik darajasi ayni holat boʻyicha baholanadi. 
Bunday tajriba xalqaro taʼlim dasturlarida keng qoʻllaniladi. Unga koʻra, 
oʻquvchilarning tarbiyalanganlik darajasi diagnostika qilingandan keyin 
muayyan muddat oʻtib yana qayta diagnostika qilinadi. Natijada oʻquvchilarning 
tarbiya samaradorligi aniq namoyon boʻladi va bu hol oʻqituvchilarning tarbiya 
samaradorligini baholashga asos boʻladi. 

Boshlangʻich sinf oʻqituvchilarining faollik darajasi ularning oʻz kasbiy 
vazifalarini talab darajasida bajarishi bilan belgilanadi. Juda koʻpchilik 
boshlangʻich sinf oʻqituvchilari faol ekanligi kuzatishlar jarayonida maʼlum 
boʻladi. Shu sababli boshlangʻich sinf oʻqituvchilarining faolligini diagnostika 
qilishda ularning faoliyatidagi yutuqlarga asosiy eʼtibor qaratiladi. Boshlangʻich 
sinf oʻqituvchilarining faollik darajasi taʼlim berish, tarbiyani amalga oshirish 
va oʻquvchilar bilan ishlashda namoyon boʻlishini eslatib oʻtish joiz.

6. Boshlangʻich taʼlimning istiqbolli yoʻnalishlari diagnostikasi. 
Boshlangʻich taʼlimning istiqbolli yoʻnalishiga ega boʻlishi mazkur taʼlim 
bosqichining eng muhim vazifalaridan biridir. Aynan istiqbolli yoʻnalishlar 
diagnostika qilinishi maqsadga muvofiq boʻladi. Shu jihatdan quyidagi 
masalalarga eʼtibor berish metodik jihatdan toʻgʻri hisoblanadi:

1) boshlangʻich taʼlimning uzoq muddatli dasturlari egaligi;
2) boshlangʻich taʼlimda qoʻllanilayotgan texnologiyalar darajasi;
3) boshlangʻich taʼlim boʻyicha rejalarning asosligi.
Mamlakatimizda boshlangʻich taʼlimning uzoq muddatli dasturlari taʼlim 

oid meʼyoriy-huquqiy hujjatlarda belgilangan. Jumladan, Oʻzbekiston 
Respublikasi Milliy malakalar ramkasi, “Uzluksiz maʼnaviy tarbiya 
konsepsiyasi” va Milliy oʻquv dasturi shular jumlasidandir. Misol uchun, 
Milliy oʻquv dasturida boshlangʻich taʼlimda oʻquv fanlarini aniq, tabiiy va 
gumanitar fanlarga turkumlashtirib oʻqitish hamda xalqaro taʼlim dasturlaridan 
foydalanish belgilangan. Buning natijasida boshlangʻich taʼlim mazmuni 
muntazam ravishda takomillashib boradi. Shu jihatdan diagnostika jarayonida 
ana shu masalalarga eʼtibor berish kerak boʻladi. 

Boshlangʻich taʼlimda qoʻllanilayotgan texnologiyalar turlari koʻp 
boʻlib, ularning asosiylari quyidagilardan iborat: axborot-kommunikatsion 
texnologiyalar, mustaqil taʼlim texnologiyasi, masofaviy taʼlim texnologiyasi. 
Axborot-kommunikatsion texnologiya oʻquvchilarning bilim darajasini 

kuchaytirish va ularni yangi maʼlumotlar bilan taʼminlash, mustaqil taʼlim 
texnologiyasi esa oʻquvchilarni mustaqil faoliyatga tayyorlash va masofaviy 
taʼlim texnologiyasi boshlangʻich taʼlim boʻyicha tajribalarni ommalashtirib 
borish imkonini bermoqda. Shu sababli mazkur jarayonni diagnostika qilishda 
ana shu masalalarning samaradorligiga eʼtibor berish tavsiya etiladi. 

Boshlangʻich taʼlim boʻyicha rejalarning mavjudligi asosiy masalalardan 
hisoblanadi. Bunda Milliy oʻquv dasturiga asosan fanlar kesimida muddatli 
rejalarga ega boʻlish amaliy samara beradi. Shuningdek, boshlangʻich taʼlimning 
oʻquv fanlarini korreksiyalar borish ham amaliy rejalarni belgilab olishda qoʻl 
keladi. Oʻquv fanlarini korreksiyalarda eng zaruriy maʼlumotlarni berish va 
eng muhim fanlarni oʻqitish tamoyiliga asoslaniladi. Ayni ana shu masalalar 
diagnostika qilinib baholanadi. 

Shunday qilib boshlangʻich taʼlim samaradorligi diagnostikasi oʻziga xos 
yondashuvlarni taqozo etadi. Buning uchun diagnostik jarayonni maxsus 
tuzilgan dasturga asosan amalga oshirish kutilgan samarani beradi. Mazkur 
masalalar boʻyicha oliy pedagogik taʼlim jarayonida boʻlajak boshlangʻich sinf 
oʻqituvchilarining koʻnikma va malakalarini tarkib toptirish maqsadga muvofiq 
boʻladi.

РEЗЮМE
Maqolada boshlangʻich taʼlim metodikasi va uning samaradorligi masalalari toʻgʻrisida fikr yuritilgan 

hamda metodik tavsiyalar taqdim etilgan.
РEЗЮМE

В стате размышлены вопросы диагностики и резултаты началного образования и даны мето-
дические рекомендации. 

SUMMARY
The article discusses the methodology of primary education and issues of its effectiveness, and 

provides methodological recommendations. 


